                [image: image1.png]


   
Република Македонија
	МИНИСТЕРСТВО ЗА ФИНАНСИИ


ДО ГЕНЕРАЛНИОТ СЕКРЕТАР НА
 ВЛАДАТА НА РЕПУБЛИКА МАКЕДОНИЈА
	Име на материјалот: Предлог на Закон за изменување и дополнување на Законот за персоналниот данок на доход
	

	[image: image2.jpg]


  ЕПП бр. _________ 
	

	Усогласеност со Годишната програма на Владата: 
	

	Усогласеност со член 68 од Деловникот за работа на Владата:
      ДА     √                                             ДЕЛУМНО                                              НЕ 
	

	Предлог на која седница на Влада да се разгледа материјалот: 
На наредна седница
	

	Карактер на материјалот: 
1. слободен пристап √ 

2. ограничена употреба

3. класифицирана информација (државна тајна, строго доверливо, доверливо, интерно); 


	

	Итност на материјалот: Не
	

	Прилог:  
- Меморандум

- Предлог закон
 -Образец за проценка на фискалните импликации

- образец РИА


	

	
	Дата на доставување на материјалот:___.___.2013 година

	
	ПОТПИС:
Зоран Ставрески

Заменик Претседател на Влада
и Министер за финансии


Изготвил: 

Марина Димоска

Контролирал: 

Душица Костовска Јаковческа

Одобрил: Анета Димовска

Согласен: Наташа Стојмановска

[image: image3.png]



Република Македонија

МИНИСТЕРСТВО ЗА ФИНАНСИИ

М Е М О Р А Н Д У М
   НАСЛОВ: Предлог на Закон за изменување и дополнување 

на Законот за персоналниот данок на доход
Зоран Ставрески
     Заменик Претседател на Влада и 
Министер за финансии

ПОТПИС:
Скопје, 2013 година

1. Осврт на материјалот:  Со предлогот на Законот за изменување и дополнување на Законот за персоналниот данок на доход се врши изменување на соодветните законските одредби со кои ќе се овозможи примена и спроведување на меѓународните договори за одбегнување на двојното оданочување; намалување на административниот товар на Управата за јавни приходи во поглед на изготвување на даночни решенија; појаснување на постојните одредби од законот; доуредување на примањата на кои не се плаќа персоналниот данок на доход;  доуредување на расходите кои се признаваат во даночниот биланс; скратување на роковите за поднесување потребните обраци од страна на испатувачите до Управата за јани приходи; намалување на прагот до кој приходите од игрите на среќа се ослободени од оданочување; прецизирање на начинот на утврдување на износот на личното ослободување и терминолошко усогласување на одредбите од Законот за персоналниот данок на доход.
2. Разгледани можни решенија (за-против аргументи):  нема 
3. Резултати од извршените консултации со ресорните министерства, другите органи на државната управа и организации: 
4. Дали материјалот содржи елементи на државна помош:         ДА                     НЕ√
Дали е донесена одлука на Комисијата за заштита на конкуренцијата за компатибилноста на државната помош:



ДА                     НЕ√

5. Изјава за усогласеност на прописот  со законодавството на Европската Унија (во прилог)       







6. Усогласеност со преземените обврски од ратификуваните меѓународни договори):
7. Решение кое се препорачува (со образложение): 
8. Фискални импликации на материјалите што се предлагаат: нема
9. Очекувани влијанија: 
10.Оценка на Секретаријатот за законодавство по материјалот: ДА      НЕ  
11. Клучни елементи за информирање на јавноста:
МИНИСТЕРСТВО ЗА ФИНАНСИИ
ПРЕДЛОГ НА  

Закон за изменување и дополнување на 

Законот за  персоналниот данок на доход
  Скопје, 2013 година
ВОВЕД:
I.ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 

Со Законот за персоналниот данок на доход е воведен персоналниот данок на доход и е уредeн начинот на оданочување на доходот на граѓаните. Персоналниот данок на доход се плаќа годишно на збирот на нето приходите од сите извори, освен на приходите што се изземени од оданочување со овој закон.


Имено, во членот 6 од Законот се наведени видовите на приходи на кои не се плаќа данок. Со оглед на тоа дека во пракса  е забележлива појава на физички лица кои остваруваат високи приходи од продажба на стари метали во големи количини (утврдено со наоди од испекциски надзор) а кои не се оданочени, се оцени дека  е потребно точката 21-а) од овој член (приходи од продажба на користен цврст отпад, остварен од страна на физичко лице) да се избрише и со тоа ваквиот вид на приход да подлежи на оданочување со персоналниот данок на доход.
Обврзник на данокот на доход согласно со одредбите од Законот, е секое физичко лице резидент на Република Македонија за доходот што го остварува во земјата и во странство. Резидент е физичкото лице кое на територијата на Републиката има постојано живеалиште и престојувалиште. Резидентот има престојувалиште ако на територијата на Републиката престојува непрекинато или со прекини 183 или повеќе дена во кој било 12 месечен период. 

Исто така, согласно со членот 9 на законот, обврзник на данокот на доход е и физичко лице кое не е резидент на Републиката за доходот што е остварен на територијата на Републиката како и физичкото лице кое непријавено врши дејност и остварува приходи кои подлежат на оданочување според одредбите на овој закон.

Со членот 13 од овој закон, се пропишува дека заради одбегнување на двојното оданочување на обврзникот му се намалува пресметаниот данок на доход за износот на платениот данок на доход во друга држава, најмногу до износот што би се добил со примена на важечката даночна стапка од 10 проценти.

Заради уредување на меѓусебните односи и создавање на правна рамка за одбегнување на двојното оданочување во односите со другите земји, Република Македонија на билатерална основа склучува меѓународни договори за одбегнување на двојното оданочување. Дополнително со истите се овозможува спречување на даночната евазија, распределба на правото на оданочување помеѓу државите договорнички и спречување на даночната дискриминација помеѓу лицата кои се резиденти на државите договорнички.

Со оглед на потребата од понатамошно допрецизирање, појаснување и разработка на одредбите на законот во однос на примената и спроведување на договорите за одбегнување на двојното оданочување, се утврди потребата од изменување и дополнување на дел од одредбите на законот.
Со цел да се намали административниот товар на Управата за јавни приходи, се јави за потребно е да се направат соодветни измени во Законот, во насока на изземање од обврската за поднесување на аконтатитивни пријави на лицата кои остваруваат приходи од самостојна дејност и поедноставување на  начинот на пресметување и плаќање на  данокот на доход.  

Исто така, во текстот Законот потребно е да се изврши и техничко усогласување на употребената терминологијата како и допрецизирање на: даночната основа; видовите на примања кои се ослободени од обврската за плаќање на персонален данок на доход; начинот на утврдување на износот на личното ослободување; начинот на оданочување на добивките од игри на среќа; расходите кои се признаваат во даночниот биланс на даночните обврзници; рокот за поднесување на барањето за паушално оданочување и рокот за поднесување на годишен извештај за исплатените приходи од извршен откуп на земјоделски производи.

Од наведените причини има потреба и се предлага изменување и дополнување на Законот за персоналниот данок на доход.
II.ЦЕЛИ, НАЧЕЛА И ОСНОВНИ РЕШЕНИЈА

Основна цел на предложените изменувања и дополнувања на Законот за персоналниот данок на доход е да се овозможи допрецизирање, појаснување и разработка на одредбите на законот во однос на: примената и спроведување на договорите за одбегнување на двојното оданочување кои се склучени од страна на Република Македонија; даночната основа за пресметување на персоналниот данок на доход; видовите на приходи кои се ослободени од оданочување; начинот на утврдување на износот на личното ослободување и износот кој се признава при годишното пресметување на данокот; роковите за поднесување за соодветни барања и годишни извештаи; начинот на пресметување и плаќање на аконтациите од страна на вршителите на самостојна дејност како и терминолошко усогласување на законот.

Предложените изменувања и дополнувања ги содржат следниве решенија: 


-  пропишување на одредби во законот во насока на примена и спроведување на договорите за одбегнување на двојното оданочување склучени од страна на Република Македонија со други земји;


- поедноставување на системот на оданочување на даночните обврзници- вршители на самостојна дејност и трговци поединци преку воведување на самооданочување, односно утврдување на данокот од страна на самите даночни обврзници со поднесување на даночниот биланс; 


- прецизирање на рокот за поднесување на барањето до органот за јавни приходи врз основа на кое обврзниците можат да го остварат правото на паушално оданочување;
- скратување на постојниот рок за издавање на примерок од пресметката на вкупниот персоналниот данок на доход во годината од страна на исплатувачот на лицата на кои им исплатил определени приходи и на рокот до кој исплатувачот е обврзан да поднесе до Управата за јавни приходи годишен извештај за вкупни исплатените приходи и платениот данок во годината;
- намалување на прагот од 10.000 денари на 5.000 денари до кој лицата кои оствариле приходи од општите игри на среќа се ослободени од плаќање на данок по овој основ;
 - скратување на рокот во кој Управата за јавни приходи треба да донесе решение за утврдување на данокот за даночните обврзници кои оствариле приходи од земјоделска дејност; 

- дополнување на одредбата во која се прецизирани расходите кои имаат третман на признати расходи во годишниот даночен биланс;  


- пропишување на обврска на исплатувачите да му доставуваат на органот за јавни приходи годишен извештај за извршениот откуп на корисен цврт отпад и приходите исплатени по овој основ на физичките лица;


- прецизирање на начинот на утврдување на износот на личното ослободување;

- доуредување на одредбата од Законот во која се наведени видовите на примања на кои не се плаќа персоналниот данок на доход и укинување на постојното ослободување од оданочување на приходите од корисен цврст отпад; и

- допрецизирање и усогласување на одредени термини употребени во Законот.

III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ 

НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА.

Предлогот за изменување и дополнување на Законот за персоналниот данок на доход не предизвикува фискални импликации врз Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА 

СПРОВЕДУВАЊЕ НА ЗАКОНОТ, НАЧИН НА НИВНО

ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО 

НА  ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА 

ОДДЕЛНИ СУБЈЕКТИ


За спроведувањето на предложените изменувања и дополнувања не е потребно обезбедување на финансиски средства, ниту материјални обврски за одделни субјекти.

ПРЕДЛОГ НА ЗАКОН

за изменување и дополнување на 

Законот за персоналниот данок на доход
Член 1



Во Законот за персоналниот данок на доход (“Службен весник на Република Македонија”, бр.80/93, 3/94,70/94, 71/96, 28/97, 8/01, 50/01, 52/01, 2/02, 44/02, 96/04, 120/05, 52/06, 139/06, 6/07, 160/07, 159/08, 20/09, 139/09,171/10,135/11 и 166/12) во членот 3, став 1, во точката 7), зборовите: “и други наградни игри“ се бришат. 
Член 2

Во членот 6, во точката 6) зборовите: “општиот колективен договор на стопанството во Република Македонија“ се заменуваат со зборовите: “општиот колективен договор за приватниот сектор од областа на стопанството“.

По точката 6-а) се додава нова точка 6-б) која гласи:
“6-б) организиран превоз до и од работа, како и исхрана за време на работа  утврдени со закон, општ колективен договор за приватниот сектор од областа на стопанството, односно за вработените во нестопанството во висина утврдена со прописите за органите на државната управа;“

Во точката 13) зборовите: “општиот колективен договор на стопанството во Република Македонија“ се заменуваат со зборовите: “општиот колективен договор за приватниот сектор од областа на стопанството“.

Точката 17) се менува и гласи:

“надоместок на штета по основ на животно и неживотно оси​гу​ру​ва​ње;“.

Во точката 20) зборот :“тековни“ се заменува со зборот: “трансакциски “. 



Точката 21-а) се брише.


По точката 24) се додава нова точка 24-а) која гласи:

24-а) надоместок за учество на лице во органите за спроведување на избори;

Член 3

Во членот 7 во ставот 2 сврзникот “и” се заменува со сврзникот “или.”

Член 4

Членот 10 се менува и гласи:

“Даночната основа за утврдување на персоналниот данок на доход претставува збир на сите приходи остварени во пари, хартии од вредност, во натура или во некој друг вид, во земјата и во странство, во текот на даночниот период, намалена за:

1) придонесите од задолжително социјално осигурување; 


2) личното ослободувањево износ од 84.000 денари при годишно пресметување на данокот на доход и
3) нормираните или стварните трошоци предвидени со овој закон.
Член 5

Членот 11  се менува и гласи:

“Личното ослободување за наредната година се утврдува врз основа на износот на личното ослободување од тековната година усогласено со 50 % од стапката на остварениот по​раст на пла​ти​те на вра​бо​те​ни​те во Република​та во минатата година, согласно податоците од Државниот завод за статистика.


Износот на лич​но​то ос​ло​бо​ду​ва​ње од ставот 1 на овој член, пред почетокот на секоја година, најдоцна до 31 декември во тековната година го објавува министерот за финансии. 

При пресметување на годишниот персонален данок на доход, личното ослободување се признава во висина на искористеното право на лично ослободување при аконтативното  пресметување на персоналниот данок на доход за вкупно исплатените лични примања од плата и пензија.”
Член 6


Во членот 13 во ставот 1 зборот: “обврзникот“ се заменува со зборовите: “даночниот обврзник - резидент “.


По ставот 1 се додаваат два нови става 2 и 3 кои гласат:
“Заради примена на даночно ослободување или олеснување кое произлегува од меѓународен договор за одбегнување на двојното оданочување, Управата за јавни приходи по барање на даночниот обврзник - резидент издава потврда за даночен резидент на Република Македонија.


Формата и содржината на барањето како и начинот на издавање на потврдата за даночен резидент од ставот 2 на овој член, ги пропишува министерот за финансии.”

Член 7

Во членот 14-а, став 1, во точката 1) зборовите: “утврдена со Законот за придонеси од задолжително осигурување“ се бришат.


Во точката 1-а), зборовите:“Општиот колективен договор на стопанството во Република Македонија” се заменуваат со зборовите: “Општ колективен договор за приватниот сектор од областа на стопанството.”

Член 8


Во членот 15, став 1, во точките 1), 5) и 6) зборовите:  “утврдена со Законот за придонеси од задолжително осигурување“ се бришат.


Во точките 1-а), 5-а) и 6-а) зборовите: “Општиот колективен договор на стопанството во Република Македонија” се заменуваат со зборовите “Општиот колективен договор за приватниот сектор од областа на стопанството.”

Член 9

Во членот 15-а став 1, зборовите: “, освен ако поинаку не е определено со овој закон“ се бришат. 


Ставот 2 се менува и гласи:


“При аконтативното пресметување на данокот на доход на лични примања од плата и пензија, личното ослободување се признава во износ од една дванаесетина од објавеното годишно лично ослободување.“

Член 10


Во членот 30-ѕ по точката 5) се додава нова точка 5-а) која гласи:

5-а) исплатената помош за претрпени штети од елементарни непогоди во износ кој не го надминува најнискиот износ утврден со Општиот колективен договор за приватниот сектор од областа на стопанството на Република Македонија“. 
Член 11
   
Во членот 31 ставот 4 се менува и гласи:

“Обврзникот од ставот 1 на овој член, секоја година поднесува барање за паушално оданочување до органот за јавни приходи најдоцна до крајот на годината која и претходи на годината за која се врши утврдување на данокот.”

Во ставот 6 точката на крајот од реченицата се заменува со запирка и се додаваат зборовите: “нај​доц​на до 31 јануари наред​на​та го​ди​на која следи по годината за која се поднесува извештајот. ” 
Член 12

Во членот 31-а, во ставот ставот 3, зборовите: “,најдоцна до крајот на годината за која се утврдува данокот,” се заменуваат со зборовите: “по истекот на секоја година, најдоцна до 31 јануари наредната го​ди​на која следи по годината за која се утврдува данокот.”


Член 13


Во членот 34 ставот 1 се менува и гласи:
“Ос​но​ва за прес​ме​ту​ва​ње на да​но​кот прет​ста​ву​ва не​то при​хо​дот што се добива ко​га ед​но​го​диш​ни​от из​нос на ос​тва​ре​ни​от при​ход во го​ди​на​та за ко​ја се утвр​ду​ва да​но​кот, ќе се на​ма​ли за нормираните трошоци.”

Член 14

Во насловот пред членот 54 зборовите “и други наградни игри“, се бришат.
Член 15

Членот 54  се менува и гласи:

“Обврзник на данокот на доход за добивките од игри на среќа е физичкото лице кое остварило добивка од игри на среќа.
Ос​но​ва за прес​ме​ту​ва​ње на да​но​кот кај игрите на среќа прет​ста​ву​ва износот на по​е​ди​неч​ната исплата на до​би​вката.
Под поединечна исплатена добивка не се подразбираат добивките остварени во текот на играта на среќа.


Ако добивката од игри на среќа се состои од предмети, основа на данокот претставува пазарната вредност на предметите во моментот на остварувањето на добивката.”
Член 16

Членот 55  се менува и гласи:
“По исклучок на одредбите од член 54 од овој закон, данок на доход за добивките од општите игри на среќа не се плаќа, ако поединечната исплата на добивката не го надминува износот од 5.000 денари. 

Ако поединечниот износ на добивката е поголем од износот утврден во став 1 на овој член, данокот се пресметува врз целиот износ.” 
Член 17

Во членот 55-а, во ставот 1, бројот “8“ се заменува со бројот “7“.
Член 18

Во членот 59 ставот 2 се менува и гласи:
“Об​врз​ни​ци​те на данокот на доход од членовите 31 и 31-а од овој закон, кои плаќаат данок според паушално утврден приход, не се долж​ни да во​дат де​лов​ни книги.“

Член 19

Во членот 69 по ставот 2 се додава нов став 3 кој гласи: 
“Доколку обврзникот од ставот 2 на овој член работел пократок период во една календарска година, за даночен период ќе се смета периодот од годината за која работел и за истиот период треба да состави го​ди​шен да​но​чен би​ланс.“ 
Член 20


Членот 71 се менува и гласи: 
“Обврзникот кој во текот на годината започне да остварува приходи кои подлежат на оданочување со данок на доход врз основа на овој закон е должен да поднесе аконтативна даночна пријава до органот за јавни приходи во рок од 15 дена од денот на остварувањето на приходите.
По исклучок од ставот 1 на овој член, обврзникот од членот 29 од овој закон не е должен да поднесе аконтативна даночна пријава.
Член 21

Во членот 73, во ставот 2, точката 1) се брише.

Точките 2) и 3) стануваат точки 1) и 2).
Член 22

Во членот 75, став 1, во точката 5), зборовите: “и други наградни игри“ се бришат.

Член 23


По членот 75 се додаваат три нови членови 75-а, 75-б и 75-в, кои гласат:

“Член 75-а

При пресметување на данок по одбивка на приходот од членот 75 кој го остварува физичко лице – нерезидент кој е стварен корисник на тој приход, исплатувачот на приходот ги применува одредбите од важечкиот договор за одбегнување на двојното оданочување, доколку физичкото лице го докаже статусот на даночен резидент на државата со која Република Македонија има склучено договор.
Член 75-б

Доколку примателот на приходот кој се оданочува со данок по одбивка е даночен резидент на странска држава со која Република Македонија има склучено договор за одбегнување на двојното оданочување, тогаш на приходот кој се оданочува се применува даночна стапка која не смее да ја надмине висината на даночната стапка која е пропишана за тој вид на приход согласно со договорот.

Даночно ослободување или пониска стапка одредена во договорот со странска држава се применува на приходот кој се оданочува со данокот по одбивка ако исплатувачот располага со пропишани обрасци заверени од Управата за јавни приходи и од надлежниот даночен орган на странската држава, или одобрение за даночно ослободување издадено од Управата за јавни приходи.

Начинот на примена на даночно ослободување или олеснување согласно со меѓународните договори за одбегнување на двојното оданочување на приходот кој го остварува странско физичко лице, како и форматата и содржината на обрасците од ставот 2 на овој член, ги пропишува министерот за финансии.

Член 75-в

Доколку исплатувачот на приходот примени одредби од договорот за одбегнување на двојното оданочување, а не се исполнети условите од членовите 75-а и 75-б од овој закон и поради тоа е платен помал износ на данок, исплатувачот на приходот е должен да ја надомести разликата помеѓу платениот данок и долгуваниот износ на данок согласно со одредбите од овој закон.

Управата за јавни приходи по барање на нерезидентот е должна да издаде потврда за платениот данок во Република Македонија.“
Член 24
Во членот 77 во ставот 1 зборот „фе​вру​а​ри“ се заменуваат со зборот „ јану​а​ри“ 

Во ставот 2 зборовите „15 фе​вру​а​ри “ се заменуваат со зборовите „ 31 јану​а​ри“ 

Во ставот 3 точката на крајот на реченицата се заменува со запирка и се додаваат зборовите: „ нај​доц​на до 31 јану​а​ри на​ред​на​та го​ди​на.“
По ставот 3 се додава нов став 4 кој гласи:
“Исплатувачот кој врши откуп на корисен цврст отпад од физички лица кои не се трговци поединци е должен на органот за јавни приходи да му доставува годишен извештај за исплатените приходи, нај​доц​на до 31 јану​а​ри на​ред​на​та го​ди​на .

Ставот 4 станува став 5.

Во ставот 5 кој станува став 6,  бројот “3“ се заменува со бројот “5“.

Во ставот 6 кој станува став 7 зборовите: “став 3“ се заменуваат со зборовите: “ставови 3 и 4“.
Член 25

Во членот 82, став 1, точката 1) се менува и гласи:  

приходи од имот и имотни права остварени од издавање под закуп или подзакуп;

Член 26

Членот 83-а се менува и гласи: 
“Аконтацијата на данокот на доход за приходите од вршење на самостојна дејност кои се оданочуваат според вистински доход во тековната година, ја пресметува даночниот обврзник врз основа на податоците од годишниот даночен биланс за претходната година.
Член 27


Во членот 85 по зборот: “приходите“ се додаваат зборовите: “од имот и имотни права”.

Член 28


Во членот 88 зборовите “жиро сметката кај носителите на платен промет” се заменуваат со зборовите “трансакциска сметка кај учесниците во платниот промет.”
Член 29

Во членот 90  во ставот 3 зборот “јуни” се заменува со зборот “април.”

Член 30

Членот 94-а  се менува и гласи:
 ”Кога лице поседува имот или располага со средства поголеми од оданочените, кои потекнуваат од приходи на кои не е утврден данок или не е доволно утврден и чие потекло не може да се докаже, органот за јавни приходи донесува решение за утврдување на данокот на тој приход.”

Член 31


Во членот 95 став 1,  зборот: ”запрениот” се заменува со зборот”задржаниот”.
Член 32
              Во членот  97 точката 1)  се брише.


Точките 2), 3) и 4) стануваат точки 1), 2)  и 3).

Член 33

По членот 97 се додава нов член 97-а кој гласи:
“Член 97-а

Месечната аконтација на персоналниот данок на доход за приходите од самостојна дејност се плаќа во износ од една дванаестина од пресметаниот данок во Годишниот даночен биланс, освен за приходите од членовите 31 и 31-а од овој закон.

Аконтацијата на персоналниот данок на доход за месец јануари во тековната година се плаќа во висина на платената аконтација за месец декември од претходната календарска година.  

Месечната аконтација на персоналниот данок на доход  се плаќа до 15-ти во тековниот за претходниот месец.”
Член 34

Во членот 100 ставот 1 се менува и гласи:


“Додека не се изврши облог со данок во паушален износ, за обврзникот од членот 31 од овој закон, даночниот обврзник е должен да плаќа аконтација според решението за облог со данок од претходната година.”
Ставот 2 се брише.
Член 35

Членот 102 се менува и гласи:


“Обврзникот на данокот на доход за приходите остварени од самостојна дејност е должен разликата меѓу уплатената аконтација според членот 97-а од овој закон и вистинската обврска на пресметаниот данок на доход согласно со членот 69 од овој закон да ја уплати во рок од 30 дена од денот на истекот на рокот за предавање на годишниот даночен биланс.

Ако обврзникот на данокот во вид на аконтација платил поголем износ на данок од износот што бил должен да го плати, може од органот за јавни приходи да бара враќање на повеќе платениот износ.”
Член 36


Во насловот на петти дел зборовите: “КАЗНЕНИ И“ се бришат.

Член 37


Членот 143-а се брише.

Член 38


Во член 144-а став 1  точка 4) зборовите: “и жиро сметка” се бришат.
Член 39


Во член 145  во ставот 1  точка 3)  зборовите: “и жиро – сметка на обврзникот” се бришат.
Член 40

Подзаконските прописи  предвидени со овој закон ќе се донесат во рок од 90 дена од денот на влегувањето во сила на овој закон.
Член 41

Овој закон влегува во сила осмиот ден од денот на објавувањето во “Службен весник на Република Македонија”, а ќе се применува од 1 јануари 2014 година. 
ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ

И ДОПОЛНУВАЊЕ НА ЗАКОНОТ ЗА ПЕРСОНАЛНИОТ ДАНОК НА ДОХОД
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ
Со предлог Законот за изменување и дополнување на Законот за персоналниот данок на доход се врши доуредување на категориите на примања на  кои не се плаќа персонален данок на доход, како што е случајот со организираната исхрана и превоз на вработените,  надоместокот на штета по основ на животно и неживотно оси​гу​ру​ва​ње, надоместокот за учество на лице во органите за спроведување на избори, а се предлага и бришење на постојното ослободување од оданочување на приходите остварени од продажба на користен цврст отпад. Последново, од причина што, согласно инспекциските наоди, постојат физички лица кои остваруваат високи приходи од продажба на големи количини на стари метали, а истите  не се оданочени, со што  државата губи приходи по основ на персоналниот данок на доход. Со оданочувањето и евидентирањето на физичките лица на кои ќе им бидат исплатени приходи по основ на продажба на цврст отпад не само што ќе се зголемат приходите во Буџетот на РМ, туку и ќе се оневозможи искажувањето  на лажни податоци дека одредени лица не остваруваат приходи, а во реалност ги имаат.  

Со измените на Законот се предлага поедноставување на системот на оданочување на даночните обврзници- вршители на самостојна дејност и трговци поединци преку воведување на концептот на самооданочување. Со воведувањето на овој концепт, данокот ќе го пресметуваат самите даночни обврзници во даночниот биланс и истиот  ќе претставува утврдена даночна обврска која обврзниците ќе имаат обврска да ја платат во рок од 30 дена  од денот на доставувањето на даночниот биланс, наместо постојното законско решение Управата за јавни приходи да изготви решение за висината на данокот, а плаќањето обврзниците да го извршат по приемот на даночното решение од Управата. Истовремено, се предлага оваа категорија на даночни обврзници да нема обврска да доставува до Управата за јавни приходи аконтативна даночна пријава, туку аконтацијата на данокот на доход за приходите од самостојна дејност ( која согласно постојните одредби од  законот исто така ја утврдува Управата за јавни приходи со решение), да ја пресметуваат самите даночни обврзници врз основа на податоците од годишниот даночен биланс за претходната година. Имено, месечната аконтација на персоналниот данок на доход за приходите од самостојна дејност, тие ќе ја утврдуваат во износ од една дванаестина од пресметаниот данок во годишниот даночен биланс и истата ќе имаат обврска да ја платат до 15-ти во тековниот за претходниот месец. На овој начин, воведувањето на самооданочувањето ќе придонесе кон намалување на трошоците на Управата за јавни приходи за изготвување на даночни решенија и побрза и поефикасна наплата на даночните приходи по основ на персонален данок на доход од вршителите на самостојна дејност.
Со предложените законски измени се прецизира начинот на утврдување на износот на годишното даночно ослободување. Во врска со износот на личното олободување кој се признава во годишната даночна пријава, членот 11 се дополни со нов став кој уредува дека при пресметувањето на годишниот персонален данок на доход, личното ослободување ќе се признава во висина на искористеното право на лично ослободување при аконтативното пресметување на персоналниот данок на доход за вкупно исплатените лични примања од плата и пензија.
 Со овој Предлог на Закон се вршат измени и дополнувања на постојниoт закон, во насока на понатамошно допрецизирање, појаснување и разработка на одредбите на законот во однос на примената и спроведување на договорите за одбегнување на двојното оданочување. 
Имено, се вршат измени и дополнување во членот 13 од Законот, со цел пропишување на основ за издавање на потврда за даночен резидент за физички лица кои се резиденти на Република Македонија од страна на Управата за јавни приходи, додека начинот, постапката за издавање на потврдата за даночен резидент како и формата и содржината на образецот на барањето за издавање на истата ќе ги пропише министерот за финансии со посебен подзаконски акт.

Исто така, се врши дополнување на Законот со три нови членови 75-а, 75-б и 75-в. Така, со членот 75-а, се пропишува дека при пресметување на данокот по одбивка на приходите од членот 75 од овој закон, кои ги остварува физичко лице – нерезидент, исплатувачот на приходот ги применува одредбите од важечкиот договор за одбегнување на двојното оданочување под услов странското физичко лице го докаже статусот на резидент на државата со која Република Македонија има склучено договор.
Со членот 75-б од предлогот, се предвидуваат одредби со кои се врши понатамошно допрецизирање на одредбите од законот така што во однос на оданочувањето на приходот со данок по одбивка, се упатува на примена на даночната стапка која е пропишана за тој вид на приход согласно со договорот. Исто така со овој член се пропишува основ за спроведување на постапка со која ќе се овозможи остварување на правото за примена на даночно ослободување или примена на пониска стапка одредена во конкретниот договор за одбегнување на двојното оданочување.

Со членот 75-в од предлогот, се пропишува дека во случај кога исплатувачот на приходот ќе ги примени одредбите од договорот за одбегнување на двојното оданочување, а притоа не се исполнети условите од членовите 75-а и 75-б  на овој закон и поради тоа е платен помал износ на данок, исплатувачот на приходот ќе биде должен да ја надомести разликата помеѓу платениот данок и долгуваниот износ на данок. Целта на оваа одредба е да се постигне доследно спроведување на постапката за за одбегнување на двојното однаночување, од страна на исплатувачот на приходот кој во име и за сметка на физичкото лице – нерезидент кое го остварува приходот, е должен да го пресмета и плати данокот по одбивка. 
Со овој Предлог Закон се врши и измена на членот 55, во насока на намалување на постојниот износ од 10.000 на 5.000 денари до којшто лицата кои остваруваат добивки од општите игри на среќа ќе бидат ослободени од обврската да плаќаат данок на остварените добивки од овие  игри.

Со предложените измени на законот се прецизира рокот за поднесување на барањето до органот за јавни приходи врз основа на кој обврзниците ќе можат да го остварат правото на паушално оданочување на остварените приходи од земјоделска дејност, а се скратува рокот ( од 30 јули на 30 април) во кој Управата за јавни приходи  треба да донесе решение за утврдување на данокот за оваа категорија на обврзници.

Се предлага и скратување на постојните рокови утврдени во членот 77 во кој исплатувачите се должни да ги достават соодветните обрасци до Управата за јавни приходи. Конкретно, исплатувачите ќе имаат обврска да им го издадат примерок од пресметката на вкупниот персонален данок на доход во годината, на лицата на кои им исплатиле определен приход, најдоцна до 15 јануари, наместо во постојно утврдениот рок (15 февруари), додека образецот-годишен извештај на сите исплатени приходи на обврзниците и платениот данок ќе треба да го достават до Управата за јавни приходи најдоцна до 31 јануари наредната година, за разлика од постојниот рок 15 февруари.  Со скратувањето на споменатите рокови, Управата за јавни приходи ќе има на располагање подолг период за обработка на годишните извештаи, што ќе придонесе кон забрзување на процесот на донесување на  решенијата за утврдувањето на персоналниот данок на доход по поднесените годишни даночни пријави. 

Исто така со овој закон се предлага и проширување на опфатот на признатите расходи за даночни цели, односно се пропишува дека и исплатената помош за претрпени штети од елементарни непогоди во износ кој не го надминува најнискиот износ утврден со Општиот колективен договор за приватниот сектор од областа на стопанството на Република Македонија ќе има третман на признат расход во даночниот биланс на даночните обврзници.

 Со предложените измени на Законот се врши и усогласување на одредени термини (тековни сметки, општ колективен договор за стопанството, други наградни игри) кои се употребени во Законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените измени и дополнувања на Законот  за персоналниот данок на доход се меѓусебно поврзани со одредбите  од постојниот  закон со оглед на тоа дека се однесуваат на иста правна работа.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените изменувања и дополнувања на Законот за персоналниот данок на доход ќе се овозможи: доследно спроведување на договорите за одбегнување на двојното оданочување кои се склучени од страна на Република Македонија со други земји; намалување на административниот товар на Управата за јавни приходи во поглед на изготвување на даночни решенија и побрза наплата на приходите од персоналниот данок на доход; појаснување на постојните одредби од законот; доуредување на основата за пресметување на данокот на добивките на игри на среќа; доуредување на примањата на кои не се плаќа персоналниот данок на доход; допрецизирање на расходите кои се признаваат во даночниот биланс и терминолошко усогласување на одредбите од Законот за персоналниот данок на доход. 
ТЕКСТ НА ОДРЕДБИТЕ НА ЗАКОНОТ ЗА ПЕРСОНАЛНИОТ ДАНОК НА ДОХОД КОИ СЕ ИЗМЕНУВААТ ОДНОСНО ДОПОЛНУВААТ
Член 3

Доходот што подлежи на оданочување го сочинуваат следниве видови приходи остварени во земјата и во странство:

1) лични примања;
2) приходи од самостојна дејност;

3) приходи од имот и имотни права;

4) приходи од авторски права и права од индустриска сопственост;
     5) приходи од капитал;
     6) капитални добивки;
     7) добивки од игри на среќа и други наградни игри; и
     8) други приходи.

На оданочување подлежат сите приходи од став 1 на овој член што се остварени во пари, хартии од вредност,  во натура, или во некој друг вид. 

Член 6
Данок  на доход не се плаќа на примањата по основа на:

1) награди што ги доделува Организацијата на Обединетите нации и меѓународните организации;

2) награди за животни достигнувања во науката, културата и спортот;
3) стипендии и кредити на ученици и студенти што ги доделуваат органите на државната управа и фондации во согласност со закон;

3-а) награди на ученици и студенти за време на задолжителна практична работа и обука до 4.000 денари месечно;

3-б) награди на ученици и студенти освоени на натпревари во рамките на образовниот систем;

4) награди на спортисти за постигнати резултати на официјални меѓународни натпревари;

5) стипендии за спортисти;

5-а) надоместок на трошоци за службени патувања (трошоци за превоз, сместување и исхрана) при патување на државните репрезентации и спортските клубови на официјални првенства и други меѓународни натпревари;
6) надоместок на трошоци за службени патувања, за теренски додаток (сместување, исхрана) или одвоен живот од семејството на вработени лица во висина на најнискиот износ утврден со општиот колективен договор на стопанството во Република Македонија, односно за вработените во нестопанството во висина утврдена со прописите за органите на државната управа; 
6-а) надоместоците на трошоците за користење на сопствен автомобил за потребите на работодавачот во висина од 30% од цената на литар гориво што го користи автомобилот за секој изминат километар, а најмногу до 3.500 денари месечно;
7-б) надоместок на лицата волонтери согласно со Законот за волонтерството;

8) надоместок за инвалидност, плата и пензија на инвалидно лице;

9)  детски додаток;

10)  други социјални додатоци за деца, утврдени со закон; 

11)  паричен  надоместок за време на невработеност, утврден со закон; 

12) надоместок во случај на смрт на вработениот и на член на семејството, до пропишаниот износ;
13) помош за претрпени штети од елементарни непогоди, до најнискиот износ утврден со општиот колективен договор на стопанството во Република Македонија, односно за вработените во нестопанството во висина утврдена со прописите за органите на државната управа;
14)  надоместок по основа  на здравствено осигурување, освен надоместок на плата;

15)  помошти за социјална заштита;

16)  надоместок  за телесно оштетување;

17) надоместок на штета по основа на осигурување на живот и имотни осигурувања, доколку трошоците за осигурувањето се на товар на осигуреникот;

18) камати по јавни заеми;

19)  камати по обврзници издадени од Република Македонија  и единиците на локалната самоуправа;

20) камати на штедни влогови, тековни сметки и депозити по видување;
21) алиментации и надоместоци на штета по судска одлука и надоместок на штета како последица на несреќа при работа;

21-а) приходи од продажба на корисен цврст отпад, остварен од страна на физичко лице;
21-б) приходи од продажба на собрани лековити билки и шумски плодови, остварени од физичко лице;
22) парични надоместоци доделени на национален уметник согласно со Законот за националниот уметник на Република Македонија;
23) парични надоместоци доделени на уметник и стручен соработник од областа на заштитата на културното наследство кој остварил право на пензија и е добитник на една од државните награди “11 Октомври“ за животно дело, “11 Октомври“ за долгогодишни остварувања во културата и уметноста, “Св. Климент Охридски“ за долгогодишно остварување во културата и уметноста, наградата “23 Октомври“ за долгогодишни остварувања во културата, согласно со Законот за културата;
24) отпремнина која се дава при заминување во пензија  во висина од две просечни месечни нето плати по работник исплатени во Република Македонија во последните три месеца;

25) еднократен надоместок во вид на испратнина, заради трајно работно ангажирање на работниците, под услови и начин утврдени со закон; 

26) примени донации во согласност со Законот за донации и за спонзорства во јавните дејности   и
27) плати на вработените лица кај обврзникот кој е корисник на технолошка индустриска развојна зона, за период од десет години од започнувањето на вршењето на дејноста во зоната, односно од првиот месец во кој корисникот ќе изврши исплата на плата, без разлика на бројот на вработените лица кај корисникот, под услови и постапка утврдени со Законот за технолошки индустриски развојни зони.
Член 7
Обврзник на данокот на доход е секое физичко лице резидент на Република Македонија за доходот што го остварува во земјата и во странство.

Резидент во смисла на овој закон е физичко лице кое на територијата на Републиката има постојано живеалиште и престојувалиште.
Резидентот има престојувалиште ако на територијата на Републиката престојува непрекинато или со прекини 183 или повеќе дена во кој било 12 месечен период.
 Член 10

Основа на данокот на доход претставува доходот за оданочување, според член 3 на овој закон  намален за: 

1) придонесите за пензиско и инвалидско осигурување, здравствено осигурување и вработување, освен за придонесите од земјоделска дејност што ги плаќаат земјоделците на катастарскиот приход;

2) придонесите за доброволно пензиско и инвалидско  осигурување платени од обврзникот;

3) лично ослободување во износ од 84.000 денари, при годишно пресметување на данокот на доход  и

4) таксите и другите јавни давачки платени од приходите на обврзникот.
 Намалувањата од став 1 на овој член не се признаваат при пресметување на данокот на доход остварен од нерезидентни лица на територијата на Републиката. 
Член 11

Износот на личното ослободување од членот 10 точка 3) на овој закон, пред почетокот на секоја година се валоризира со планираниот пораст на платите на вработените во Републиката  за годината, утврдени во Макроекономската политика на Владата на Република Македонија.

Износот на личното ослободување од став 1 на овој член го објавува министерот за финансии пред почетокот на секоја година.

Член 13
Заради одбегнување на двојно оданочување на обврзникот му се намалува пресметаниот данок на доход за износот на платениот данок на доход во друга држава, најмногу до износот што би се добил со примена на даночната стапка од член 12 на овој закон.
  Член 14-а


Лични примања  во смисла на член 14 од овој закон претставуваат:


1) плата  и надоместоци на плата од работен однос  и исплата по основ на деловна успешност на работодавачот утврдена со Законот за придонеси од задолжително социјално осигурување;


1-а) надоместоци на трошоци од работен однос исплатени над износите од членот 6 на овој закон и сите други надоместоци на трошоци поврзани со работа утврдени со Законот за работните односи, Општиот колективен договор за стопанството во Република Македонија, гранските колективни договори и прописите за органите на државната управа;
2) пензиите;

3) примањата на членови на органите на управување и на органите на надзор на трговските друштва; 
4) примањата на функционери, пратеници, советници и други носители на јавни функции;

5)   примања на професионални спортисти (премии, трансфери и сл.); 

5-а) надоместок за врвни спортисти;
6)  надоместок за време на боледување;

7)  надоместок за време на отсуство од работа;
8) надоместок за работа на судии поротници, вешти лица и стечајни управници, кои немаат својство на вработени лица во соодветните институции или друштва;

9) надоместок на членовите на Македонската академија на науките и уметностите;

10) плата остварена со работа во странство врз основа на работен однос заснован во земјата и

11) секој поединечно остварен приход врз основа на договор за повремено или привремено вршење на услуги на правни и физички лица. 


Како лични примања во смисла на став 1 на овој член се сметаат и други примања, кои наместо во пари се даваат  во вид на бонови, парични потврди, акции, стоки, или во некој друг облик кој има парична вредност. 
    Член 15
 Основа за пресметување на данокот на личните примања  претставува:

1) остварената плата и надоместокот на плата од работен однос и исплата по основ на деловна успешност на работодавачот утврдена со Законот за придонеси од задолжително социјално осигурување, намалени за придонесите и личното ослободување за месецот за којшто се исплатува платата;

1-а) износот на надоместоци на трошоци од работен однос исплатени над износите од членот 6 на овој закон и сите други надоместоци на трошоци поврзани со работа утврдени со Законот за работните односи, Општиот колективен договор за стопанството во Република Македонија, гранските колективни договори и прописите за органите на државната управа;

2) платата остварена со работа во странство врз основа на работниот однос што е заснован во земјата, намалена за придонесите и личното ослободување; 

3) остварената пензија  намалена за придонесите и личното ослободување;
4) износот на примањето, надоместокот, односно приходот од член 14-а точки 3), 4), 5),  8),  9)  и 11) на овој закон,  или на другите приходи кои не се остварени по основ на работен однос;
5) остварената  плата и надоместокот на плата од работен однос и исплата по основ на деловна успешност на работодавачот за странско физичко лице-нерезидент што ја остварува од работа кај резидент на Република Македонија утврдена со Законот за придонеси од задолжително социјално осигурување, намалени за придонесите и личното ослободување за месецот за којшто се исплатува платата;

5-а) износот на надоместоци на трошоци од работен однос исплатени над износите од членот 6 на овој закон и сите други надоместоци на трошоци поврзани со работа на странско физичко лице-нерезидент од работен однос кај резидент на Република Македонија утврдени со Законот за работните односи, Општиот колективен договор за стопанството во Република Македонија, гранските колективни договори и прописите за органите на државната управа;

6) остварената плата и надоместокот на плата од работен однос и исплата по основ на деловна успешност на работодавачот што ја остварува резидент на Република Македонија кој работи во странски дипломатски и конзуларни претставништва и меѓународни организации во Република Македонија утврдена со Законот за придонеси од задолжително социјално осигурување намалени за придонесите и личното ослободување за месецот за којшто се исплатува платата; 

6-а) износот на надоместоци на трошоци од работен однос исплатени над износите од членот 6 на овој закон и сите други надоместоци на трошоци поврзани со работа утврдени со Законот за работните односи, Општиот колективен договор за стопанството во Република Македонија и прописите за органите на државната управа, што се исплатени на  резидент кој работи во странски дипломатски и конзуларни претставништва и меѓународни организации во  Република Македонија;

7) номиналната вредност на боновите, паричните потврди и хартиите од вредност;

8) цената која би се постигнала со продажба на  стоките, во случаите на лични примања исплатени во стока и

9) надоместокот што би се постигнал на пазарот за примањата во некој друг облик кој не е наведен во точките од 1)  до 7) на  овој член.

Висината на цената, односно на надоместокот од став 1 точка 8) на овој член ја утврдува исплатувачот на личните примања во моментот на давањето на соодветното примање.
 Ако органот за јавни приходи оцени дека утврдената цена, односно надоместокот од став 1 точката 8) на овој член е пониска од онаа што може да се постигне на пазарот,  ќе ја утврди таа цена, односно надоместокот во висина која би можела да се постигне на пазарот.

 Член 15-а






Данокот на доход за личните примања од член 14 на овој закон е аконтативен, освен ако поинаку не е определено со овој закон.
 На даночниот обврзник по основ на личните примања од плата од работен однос и пензија, му се признава лично ослободување во износ од  една дванаестина од износот утврден во член 10 став 1 точка  3 на овој закон. 

Член 28
Под приходи од самостојна дејност се сметаат приходите остварени од стопанска дејност, од давање професионални и други интелектуални услуги, приходите од земјоделска дејност и од други дејности чија трајна цел е остварување на приходи.
Под приходи од стопанска дејност се подразбираат приходите од производна, услужна, трговска, угостителска, превозничка и друга слична дејност.
 Под приходи од професионални и други интелектуални услуги се подразбираат приходите од здравствена, стоматолошка, ветеринарна, адвокатска, нотарска, консултанска, ревизорска, инженерска, архитектонска, новинарска, спортска, културна и друга интелектуална дејност.
Под приходи од земјоделска дејност се подразбираат приходите од производство, доработка, преработка и пласман на сопствени земјоделски производи, како и одгледување на добиток и други стопанско-корисни животни и пласман на нивните производи.
Член 30-ѕ
На товар на расходите во даночниот  биланс се признаваат и:

1) трошоците за истражување и развој направени во рамките на сопствени истражувачко-развојни центри, или преку самостојни научно-истражувачки институции;

2) трошоците по основ на камати на  кредити кои се користени исклучиво за вршење на дејноста на обврзникот, освен  каматите на кредитите што се користени за набавка на  патнички автомобили. Ако постои кредитен однос помеѓу поврзани лица,  трошоците на каматите се признаваат до износот на каматите по кои можело да се земе соодветен кредит во пресметковниот период од комерцијалните банки;

3) премиите платени за осигурување на деловниот имот и сите задолжителни видови на неживотно осигурување утврдени со закон;
 4) трошоците  по основ на организирана исхрана и превоз до и од работа во висина утврдена со закон;
4-а) трошоците исплатени за еднократен надоместок во вид на испратнина,  надоместок за смрт на работник или член на неговото семејство, надоместоците по основа на дневници за службени патувања во земјата и во странство, теренски додаток или одвоен живот од семејството, во висина утврдена со членот 6 на овој закон;

5) трошоците исплатени  за користење на сопствен автомобил за потребите на работодавачот од лицата во работен однос, се признаваат на товар на расходите во даночниот биланс во висина од 50% од исплатениот износ;
6) придонесите за пензиско и инвалидско осигурување, здравствено осигурување и придонесот за вработување  на обврзникот, данокот на имот, таксите и другите јавни давачки што се во функција на вршење на дејноста, освен персоналниот данок на доход и други лични давачки на обврзникот   и
7) трошоците за економска пропаганда во функција за унапредување на дејноста на обврзникот, во висина  во која се стварно направени, врз основа на соодветна документација.
     Член 31

Обврзникот кој поради определени околности не е во состојба да ги води деловните книги, или на кого нивното водење значително му го отежнува вршењето на дејноста, има право да поднесе барање до органот за јавни приходи, данокот од доход  за приходите од вршење на дејност да го плаќа според паушално утврден нето приход.


Органот за јавни приходи одлучува по барањето од став 1 на овој член, дали постојат околностите поради кои обврзникот не е во состојба да ги води деловните книги, или нивното водење значително му го отежнува вршењето на дејноста.


Кога органот за јавни приходи ќе оцени дека се исполнети условите од став 1 на овој член, го утврдува паушалниот нето приход на обврзникот, имајќи предвид за:


1) местото каде што се наоѓа деловната просторија;


2) опременоста на деловната просторија;


3) пазарните услови во кои се врши дејноста;


4) површината на деловната просторија;


5) староста и способноста на обврзникот;


6) големината на нето приходот на обврзникот кој под исти или слични услови врши иста или слична дејност и


7) други околности кои влијаат на остварувањето на добивката.


Обврзникот од став 1 на овој член барањето за паушално оданочување може да го поднесе до органот за јавни приходи најдоцна до крајот на годината која и претходи на годината за која се врши утврдување на данокот.


Правото на паушалното оданочување не може да се признае на:


1) обврзникот кој врши трговска, угостителска и комисиона дејност (освен обврзникот кој врши трговска дејност исклучиво преку продажни места на организирани зелени пазари);


2) кој вработува други лица;


3) во чија дејност вложуваат и други лица и


4) чиј нето приход во годината која и претходи на годината за која се врши утврдување на данокот е повисок од  две годишни  просечни плати.


Трговецот кој организира зелен пазар на кој се врши трговија на големо и мало е должен на органот за јавни приходи да му доставува годишен  извештај за корисниците на продажните места на зелените пазари. 


Формата и содржината на образецот-годишен  извештај од ставот 6 на овој член ја пропишува министерот за финансии.

Ако органот за јавни приходи утврди дека престанале условите поради кои на обврзникот му е признаено правото данокот да го плаќа според паушално утврден нето приход, во наредната година ќе го задолжи да води деловни книги.






        Член 31-а
Обврзникот на приходи од земјоделска дејност чиј вкупен приход во годината за која се утврдува данокот не го надминува износот од 1.300.000 денари ќе се оданочува според паушално утврден приход. 

Како обврзник на приходи од земјоделска дејност во смисла на ставот 1 на овој член се сметаат и лицата кои земјоделската дејност ја вршат како дополнително занимање.

Правото на паушалното оданочување се остварува врз основа на поднесено барање до органот за јавни приходи на чија територија се наоѓа  живеалиштето на обврзникот, најдоцна до крајот на годината за која се утврдува данокот. 
Формата и содржината на барањето од ставот 3 на овој член го пропишува  министерот за финансии.
Основа за пресметување на данокот претставува разликата меѓу остварениот вкупен приход (освен субвенции) и признатите нормирани трошоци и тоа за:
	доход (во денари)
	нормирани трошоци

	до 300,000
	100%

	од 300,001 до 1,300,000
	80%


За лицата коишто земјоделската дејност ја вршат како дополнително занимање, нормираните трошоци се определуваат во висина од 80% од остварениот приход.
Определувањето на нормираните трошоци остварени од вршење на земјоделска дејност на заедничкиот земјоделски имот, се врши со примена на соодветниот нормиран трошок определен според вкупно остварениот приход на сите членови на семејното земјоделско стопанство.
Член 34   

Основа за пресметување на данокот претставува нето приходот што се добива кога едногодишниот износ на остварениот приход во годината за која се утврдува данокот, ќе се намали за трошоците на одржување и управување, за едногодишната амортизација и за другите трошоци што биле нужни за остварување на приходот.

Трошоците од став 1 на овој член се признаваат во висина од 25% од приходот.

На обврзникот од член 33 на овој закон, на негово барање, наместо нормираните трошоци од став 2 на овој член, ќе му се признаат стварните трошоци што ги направил за остварување на приходот, ако тоа документирано го докаже.

Ако имотот се издава во подзакуп, од закупнината што ја остварува обврзникот се одбива закупнината што ја плаќа на закуподавачот.
Во приходите од имот и имотните права се вклучуваат и вредностите на сите давања и услуги на кои се обврзал закупецот, односно подзакупецот да ги изврши за сметка на закуподавачот.
Член 54

Обврзник на данокот на доход за добивките од игри на среќа и други наградни игри е физичко лице кое остварило добивка од тие игри.

Основа за пресметување на данокот претставува секоја поединечна добивка остварена од игри на среќа и други наградни игри.

Ако добивката од игри на среќа и други наградни игри се состои од предмети, основа на данокот претставува пазарната вредност на предметите во моментот на остварувањето на добивката.

Член 55

Данокот на доход за добивките од игри на среќа и други наградни игри не се плаќа ако поединечната добивка не го надминува износот  од 10.000 денари.

Ако поединечниот износ на добивката е поголем од износот утврден во став 1 на овој член,  данокот од ставот 1 на овој член се пресметува врз целиот износ на добивката.

Член 55-а


Други приходи во смисла на овој закон, се сите приходи кои не се сметаат за приходи на физичките лица од членот 3 точки 1 до 8 на овој закон,  не се изземени од оданочување со одредбите од членот 6 на овој закон и не се оданочени по друг основ.

Основа за пресметување на данокот на приходите од ставот 1 на овој  член е нето приходот кој се утврдува со одбивање на нормираните трошоци од бруто приходот во висина од 35%.

Како други приходи, во смисла на овој закон, се сметаат и приходите остварени со стекнување на хартии од вредност и учество во капиталот  без надоместок, доколку истите не се оданочени со Законот за даноци на имот, а основа за пресметување на данокот претставува пазарната вредност на денот на стекнувањето.

Под пазарна вредност од ставот 3 на овој член се подразбира вредноста на хартиите од вредност и учеството во капиталот утврдена според податоците од Македонската берза за хартии од вредност, доколку котираат на берзата, односно номиналната вредност на хартиите од вредност и учеството во капиталот, за оние кои не котираат на берзата.
Обврзник на данокот на доход за другите приходи од ставот 3 на овој член е физичкото лице кое се стекнува со  хартии од вредност и учество во капиталот.
Член 59

Обврзниците на данокот на доход од член 29 на овој закон и обврзниците од земјоделска дејност кои се оданочуваат според вистинскиот приход се должни да водат деловни книги во кои ги искажуваат сите деловни промени на начин предвиден со овој закон.

Обврзниците на данокот на доход од самостојна дејност кои плаќаат данок во паушален износ не се должни да водат деловни книги.
Член 69
Обврзникот на данокот на доход е должен да поднесе годишна даночна пријава за остварениот доход по истекот на годината за која се утврдува данокот најдоцна до 15 март наредната година.
Обврзникот кој остварува приходи од самостојна дејност и кој води деловни книги е должен, во рокот утврден во ставот 1 на овој член, да поднесе годишна пресметка за искажаниот финансиски резултат и даночен биланс.
Член 71

Граѓанинот кој во текот на годината започне да остварува приходи од вршење на дејност или по друга основа, кои подлежат на оданочување со данок на доход врз основа на овој закон освен обврзникот од член 31-а на овој закон е должен да поднесе аконтативна пријава до органот за јавни приходи во рок од 15 дена од денот на започнувањето на вршењето на дејноста или остварувањето на приходите.
Со аконтативната пријава граѓанинот е должен да приложи и писмена изјава за тоа дали и порано вршел соодветна дејност на подрачјето на својата или друга општина.

Член 73

Годишната даночна пријава за утврдување на данокот на доход обврзникот е должен да ја поднесе до органот за јавни приходи на чија територија се наоѓа неговото живеалиште.

Аконтативна пријава обврзникот е должен да поднесе:

1) за приходите од самостојна дејност до органот за јавни приходи на чија територија е регистиран за вршење на дејноста, односно на чија територија ја врши дејноста ако не е регистиран;

2) за приходите од имот и имотни права на органот за јавни приходи на чија територија се наоѓа имотот и 

3) за капиталните добивки и другите приходи на кои не се плаќа аконтација на данокот по одбивка до органот за јавни приходи на чија територија се наоѓа живеалиштето на обврзникот.
Член 77

Исплатувачот од член 76 од овој закон е должен на обврзникот при секоја исплата да му издаде примерок од пресметката за аконтацијата на данокот и наплатените придонеси и збирен податок по истекот на годината најдоцна до 15 февруари наредната година, за вкупно платената аконтација.

Исплатувачот е должен на органот за јавни приходи да му доставува годишен извештај за бруто остварените приходи на обврзникот за пресметаниот и платениот данок и придонес по одбивка и вкупно исплатените нето приходи, најдоцна до 15 февруари наредната година.

Исплатувачот кој врши откуп на земјоделски производи од физички лица кои не се трговци поединци е должен на органот за јавни приходи да му доставува годишен извештај за исплатените приходи.

Обврзникот за пресметка и уплата на персонален данок од плата, надоместок на плата и исплата по основ на деловна успешност на работодавачот е должен пресметката да ја врши месечно, поединечно за секој обврзник за плаќање за соодветниот месец и податоците за пресметана плата или дел од плата, надоместок на плата и исплата по основ на деловна успешност да ги доставува до органот за јавни приходи најдоцна до 10-ти во тековниот за претходниот месец по електронски пат на образец пропишан со Правилникот за начинот на пресметка и уплата на придонесите од задолжително социјално осигурување.

Министерот за финансии донесува поблиски прописи за формата, содржината и начинот на пополнување на годишниот извештај од став 2 на овој член и го пропишува образецот-пресметка од став 3 на овој член. 
Формата и содржината на образецот годишен извештај од став 3 на овој член ја пропишува министерот за финансии.

Член 82

Аконтација на данокот на доход според решение на органот за јавни приходи се плаќа за следните приходи:

1) приходите од самостојна дејност освен приходите од член 31-а на овој закон;

2) капиталните добивки;  и

3) други приходи на кои аконтацијата на данокот не се плаќа по одбивка.
Аконтациите на данокот на доход за приходите од ставот 1 на овој член се пресметуваат по стапка од 10%.

Член  83-а

Аконтацијата  на данокот  на доход за приходите од самостојна дејност ја утврдува со решение органот за јавни приходи:

1) врз основа на податоците од даночната пријава, даночниот биланс, деловните книги и другите податоци кои  се од значење за утврдување на даночната обврска  и
2) врз основа на податоците од даночната пријава и критериумите од член 31 на  овој закон  за паушално утврдениот нето приход.

Член 85
Аконтацијата на данокот на доход за приходите на кои не се плаќа данок по одбивка, ја утврдува со решение органот за јавни приходи врз основа на податоците од даночната пријава, критериумите од член 36 на овој закон и според други податоци кои се од значење за утврдување на даночната обврска.

Член 88

Обврзникот кој плаќа данок од самостојна дејност, а кој е обврзан да води деловни книги во согласност со овој закон е должен приходот да го остварува преку жиро - сметката кај носителите на платен промет.
Обврзниците кои плаќаат данок од вршење самостојна дејност кои не водат деловни книги, се должни приходот да го остваруваат преку трансакциска сметка.

Член 90

Решението на органот за јавни приходи со кое се утврдува годишниот данок на  доход од членот 87 на овој закон и решението за аконтативните даноци од член 82 на овој закон, особено содржи:

1) име, презиме, адреса и даночен број на обврзникот;

2) видот на данокот;

3) даночна основа;

4) даночна стапка;

5) утврдените олеснувања и ослободувања;

6) утврдениот износ на данокот;

7) бројот на сметката на која се уплатува данокот според решението и роковите за плаќање;

8) укажување на законските последици од ненавременото плаќање на данокот и

9) укажување на правото за правен лек по решението за утврдената даночна обврска.

Решение од став 1 на овој член органот за јавни приходи е должен да донесе најдоцна во рок од 60 дена од денот на приемот на даночната пријава.
Решение за утврдување на данокот за обврзниците од член 31-а на овој закон, органот за јавни приходи е должен да донесе најдоцна до 30 јуни во годината за претходната година.
 Член 94-а    

 Кога лице поседува имот или располага со средства поголеми од оданочените, кои потекнуваат од приходи на кои не е утврден данок или не е доволно утврден, органот за јавни приходи донесува решение за утврдување на данокот на тој приход.

Член 95

Исплатувачот на лични примања и на други приходи на кои аконтацијата на данокот се плаќа по одбивка е должен запрениот данок да го уплати при секоја поединечна исплата.

Како исплатувач, во смисла на ставот 1 од овој член, кој го задржува данокот на премијата за осигурување согласно со менаџерскиот договор, се смета осигурителното друштво, а за исплатувач на лични примања, авторски и друг вид приходи исплатени преку авторска агенција или посредничко друштво, се смета авторската агенција односно посредничкото друштво.
Даноците по одбивка се пресметуваат и плаќаат според стапката што важи на денот на исплатата на личните примања, односно на приходите, освен данокот на лични примања по основ на плата, надоместок на плата, пензија и исплата по основ на деловна успешност на работодавачот кој ќе се пресметува и плаќа според стапката и личното ослободување што важат за месецот за кој се пресметува и исплатува платата, надоместок на плата, пензија и исплата по основ на деловна успешност на работодавачот.
Член 100

Додека не се изврши облогот со данок што се обложува според годишните основици и во годишни паушални износи, даночниот обврзник е должен да плаќа аконтација според решението за облог со данок од претходната година.

Ако примањата на даночниот обврзник суштествено се зголемиле, односно намалиле, органот за јавни приходи врз основа на прегледот на деловните книги, податоците за примањата на обврзникот од страна на државните органи, претпријатијата и другите правни лица за испорачаните стоки и извршените услуги, како и врз основа на други веродостојни податоци, ќе донесе решение за зголемување, односно намалување на аконтацијата на данокот.

Член 102
Обврзникот на данокот на доход е должен да ја плати разликата меѓу уплатената аконтација и годишниот износ на данокот во рок од 30 дена од денот на доставувањето на решението за утврдената даночна обврска.

ПЕТТИ ДЕЛ
          КАЗНЕНИ И ПРЕКРШОЧНИ ОДРЕДБИ 






       Член 143-а


Лицето кое во својство на одговорно лице кај правното лице, а заради стекнување на поголема имотна корист или вредност за себе или некој друг, при исплатата на личните примања и другите приходи на кои данокот се плаќа по одбивка, не го пресмета и не го уплати данокот на соодветната сметка, ќе се казни за кривично дело со казна затвор од шест месеца до пет години и со парична казна. 


 Ако износот на обврската од ставот 1 на овој член  е значителен, сторителот ќе се казни со  затвор од најмалку четири години и со парична казна.
Ако делото од  ставот 1 на овој член го стори правно лице, ќе се казни со парична казна.
Член 144-а

(1) Глоба во износ од 500 до 1.000 евра во денарска противвредност за сторен прекршок ќе му се изрече на даночниот обврзник, ако:

1) не поднесе даночна пријава, даночен биланс и барање во пропишаниот рок (членови 31-а, 67,  68,  69, 71 и  73);
2) не ги води или неточно ги води деловните книги (членови 59 став 1,  61 и  62);
3) деловните книги, другата евиденција и документација не ги чува најмалку пет години (член 66) и
4) приходите не ги остварува преку трансакциска сметка и жиро – сметка кај носителите на платен промет (член 88).
(2) За прекршоците од став (1) на овој член на даночниот обврзник ќе му се изрече и забрана за вршење на професија, дејност или должност во траење од 15 дена.
Член 145

(1) Глоба во износ од 2.000 до 3.000 евра во денарска противвредност за сторен прекршок ќе му се изрече на даночниот обврзник правно лице- исплатувач на приходи, ако:

1) не го пресмета данокот и не го уплати на соодветната сметка (членови 76 и 95); 
2) не ги исполнува обврските од членот 77 на овој закон; и

3) исплатата за испорачаната стока и извршените услуги не ја изврши преку трансакциска сметка и жиро-сметка на обврзникот (член 88).
(2) Глоба во износ од 750 евра во денарска противвредност ќе му се изрече на одговорното лице во правното лице за прекршокот од став (1) на овој член.
ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИ

НА ПРЕДЛОГ ПРОПИСИТЕ И ОПШТИТЕ АКТИ ДОСТАВЕНИ ДО ВЛАДАТА НА РЕПУБЛИКА МАКЕДОНИЈА

ЗА НИВНО УСВОЈУВАЊЕ
	Назив на предлогот:
Закон за изменување и дополнување на законот за персоналниот данок на доход
	Министерство / орган на државна управа : Министерство за финансии
	

	Со Предлогот на Законот за изменување и дополнување на Законот за персоналниот данок на доход се врши изменување на соодветните законските одредби со кои ќе се овозможи примена и спроведување на меѓународните договори за одбегнување на двојното оданочување; намалување на административниот товар на Управата за јавни приходи во поглед на изготвување на даночни решенија; појаснување на постојните одредби од законот; доуредување на примањата на кои не се плаќа персоналниот данок на доход;  доуредување на расходите кои се признаваат, како и оние кои не се признаваат во даночниот биланс, прецизирање на начинот на утврдување на износот на личното ослободување и терминолошко усогласување на одредбите од Законот за персоналниот данок на доход
	Вид на предлог: Предлог на закон 
	

	Контакт лице  и звање: 
 Анета Димовска
Раководител на Сектор за даночна и царинска политика

	Контакт тел./факс или е-пошта:
3106 681

aneta.dimovska@finance.gov.mk
	

	Активност: Усвојување на  Предлог Законот за изменување и дополнување на законот за персоналниот данок на доход

	Вид на барање:
	(  ) Регулатива во врска со ЕУ 

(  ) Друга нова регулатива


	( ) Нова програма

(  ) Зголемување / намалување  на постоечка програма


	(  ) Прераспределба (на средства) помеѓу две програми 

(  ) Спојување на две или повеќе програми

	Цел на барањето / предложената активност:  Донесување на Предлог Законот

	Врска со владината програма: 

	Фискални импликации:

	(илјади денари)

	
	Тековна год.
	во  2014  

год.
	во 2015 год. 
	во 2016
год.

	· Вкупни трошоци за предлогот 

Плати 

Стоки и услуги

Капитал

Трансфери

Вкупно


	---
	---
	---
	---

	· Одобрени средства за предлогот

Плати 

Стоки и услуги

Капитал

Трансфери

Вкупно
	---
	---
	---
	---

	· Промена (разлика) од одобрените средства (Б-А)

Плати 

Стоки и услуги

Капитал

Трансфери

Вкупно
	---
	---
	---
	---

	· Расположиви средтства од прелевање  (од други активности или програми во органот)

Плати 

Стоки и услуги

Капитал

Трансфери

Вкупно
	---
	---
	---
	---

	· Нето имликации на средствата на органот (Ц-Д)

Плати 

Стоки и услуги

Капитал

Трансфери

Вкупно
	---
	---
	---
	---

	· Зголемување / намалување на приходите

	
	---
	---
	---

	· Дополнителни извори на финансирање или споделување на трошоците



Извор: _____________________________


	---
	---
	---
	---

	Нето зголемување / намалување на бројот на вработени во врска со предлогот


	---
	---
	---
	---

	Какви гаранции, заеми или други вистински или можни обврски ќе произлезат за Владата (а кои не се наведени во точка 11 А до 11 Г) 


	---

	Ако ова претставува барање за дополнителни средства во тековната фискална година или н надвир од нормалниот циклус на подготвување на буџетот, дајте образложение.


	---

	Дата на завршување на проценката 
	--

	Дата на поднесување на анализата до Министерството за финансии за добивање мислење:
	---

	Дата на добивање на одговор од Министерството за финансии: 
	---

	Измени побарани од Министерството за финансии:


	---

	Одговор на министерството-предлагач:


	---

	Одговор од Министерството за финансии:


	---

	Дали мислењето на Министерството за финансии е дадено во прилог:


	---

	Одобрено/Дата:
Потпис на државен секретар или директор на орган
__________________________

	   /   / 2013 год.
	 Зоран Ставрески

Заменик Претседател на Влада  и Министер за финансии


	  /   /2013 год.



